
Gehigarri honetan

o

lIbeltzaren azken egunean zendu zen Inge Morath,
New Yorken. Haren betazalak betiko itxi dira, eta
haren Leicak ez ditu aterako argazki gehiago. Ongi
ezagutu zutenek emakume paregabea zela zioten,
xumea, sotila, laketgarria, argia eta hunkigarria.
Sarritan izan zen gure artean. Irufiea biziki zuen
maite. 1954. urtean izan zen aurrenekoz
hemen, eta orduko sanferminetan
atera zituen argazkiak
garaiko
bizimoduaren isla
~ dira egun. Haren
altxorra gure
n dago

Irufiea e Musikagintzaren topagune izateko xedearekin, ‘Kantuzale’ aldizkaria argitaratu
berri du Nafarroako Kantuzaleen Elkarteak
Marcelo Argaiaraz e «<Argentinatik hona etorri arren, han gelditu direnekin egiten dugu lan»

Baztan-Bidasoae Bide berdea
trenaren arrastotik

Garai bateko trenbide zaharra berreskuratzeko asmoa agertu du
Bertizko Turismo Partzuergoak

E spainiako Ingurugiro Mi-
nisterioak Renfe, Feve eta
Espainiako Trenbideen Funda-
zioaren laguntzarekin antzina-
ko trenbideak berreskuratzeko
egitasmoa dabide berdeena. Fi-
nean, trenen garai bateko bide-
ak turismorako, kirol ekintzeta-
rako eta aisialdirako azpiegitura
bihurtzea da bide berdeekin lor-
tzen dena. Gaur egun zeregin
horietarako erabiltzen da nagu-
siki trenbidea, baina inguruko
baliabideen seinalizazioa, bide-
en eta tunelen hobekuntza eta
bertzelako azpiegiturak sortzea
ekarriko du honek guztiak.

Dagoeneko Turismo Zerbi-
tzuarekin proiektua erredakta-
tzeko komenioa sinatua du Ber-
tizko Turismo Partzuergoak,
eta proiektua lehiaketa fasean
dago. Hala ere, zenbait ezauga-
r1i aitzinatu daitezke dagoene-
ko. Nagusiki oinez, bizikletan
eta zaldiz ibiltzeko bidea izanen
da, eta gainerako ibilgailuentzat
bertatik ibiltzeko debekua za-
balduko da, larrialdi, zerbitzu
eta nekazaritza lanetarako ibil-
gailuentzat izan ezik. Zorua ho-
betuko da, baina ingurumena
errespetatuz eta ahalik eta gu-
tien eraginez.

43 kilometro luze
Endarlatsatik Elizondorako bi-
de zatia hobetuko da (kanpoan
geldituko da Irundik Endarla-
tsarakoa), eta 43 kilometro ho-
rietan dauden zortzi tuneletan
argia paratuko da, eta tuneletan
hobekuntzak eginen dira. Eguz-

Aspaldiko asmoa betetzeko zorian daude Baztan-Bidasoako bizilagunak
zein Bertizko Turismo Partzuergoko kideak, lehiaketara atera baitu
Partzuergoak XX. mendearen lehenbiziko erdian Irundik Elizondora joaten
zen trenaren bidea txukuntzeko eta bide berdea osatzeko proiektua.

-

-

Doneztehe eta Endarlatsa lotzen dituen bide berdea.

ki energiaren bidez argituko di-
tuzte tunelak. Halaber, zirkula-
zioa duten bidegurutzeetarako
soluzioak proposatuko dira (Be-
rako saihesbiderako eta Lesa-
kako eta Doneztebeko bidegu-
rutzeetarako, nagusiki).

Baina honek guztiak bertzela-
ko eskaintzak ere sortuko ditu.
Atseden guneak (bost kilome-
trotik behin bat, guti goiti-be-
heiti; zortzi denetara) eta bainu

eta kirolerako eremuak finkatu
eta egokituko dira, eta behato-
kiak sortu, aparkaleku eta sarbi-
deekin batera. Honen inguruan
sor daitezkeen eduki turistikoen
azterketa bilduko du egitasmo-
ak, eta Bidasoa ibaiaren bazte-

- rrean doanez, ur bazterren erre-

kuperazio naturala eginen da.
Hori guztia informazio gidekin
eta mantenimendu zein kudea-
keta planekin osatuko da.

Ibilbidea ia osorik da gaur
egun. 1898an hasi zen trena,
Irundik Endarlatsarako tartean,
meatzaritza lanetarako. 1916tik
aitzinera Elizondoraino luzatu
zioten ibilbidea, eta jendea era-
mateko erabiltzen hasi ziren.
51,5 kilometro luze zen, eta 23
geltoki zituen. 1956ko aben-
duaren 3 1n utzi zion ibiltzeari.

—& Jon Abril

Alboka
ikastaroa

IRUNEKO ORTZADAR EUSKAL
Folklore Taldeak alboka
jotzen ikasteko ikastaroa
antolatu du musikan oina-
rrizko jakintza duen oro-
rentzako. Bihar hasiko da
45 orduko ikastaroa, eta
ekainaren bata arte iraun-
go du. Larunbatetan izan-
go da, goizeko 10:00etatik
eguerdiko 13:00etara, 60
euroren truke. Ortzadar
taldearen egoitzan egingo
da ikastaroa, Descalzos
karrikaren 65. zenbakian,
alegia.

Folklorearen alorrean
egiten diren ikerketak bul-
tzatu nahian, Ortzadarrek
antolatzen dituen Kultura
Tradizionalaren Gaineko
Ikastaro Monografikoen
barruan kokatzen da albo-
ka ikastaroa. Aurten Ikas-
taro Monografikoen XV.
aldia beteko da.

Alboka ikastaroa Gari-
koitz Izagirre eta Aritz
Ezeizak emanen dute, Her-
naniko Musika Eskolako
irakasleek, Juan Mari Bel-
tran etnomusikologo eta
Alboka taldeko kidearen
zuzendaritzapean. Ikasta-
roan gai hauek landuko di-
tuzte: Euskal Herriko mu-
sika tresnak, alboka eta be-
re ingurunea, putz-egite ja-
rraituaren teknika, alboka-
ren elementuak, soinuaren
osaketa eta afinazioa, digi-
tazioa eta eskalak, praktika
ariketak eta errepertorio-
ak.

Ikastaroa egiteko bal-
dintza norberak bere albo-
ka eramatea da. Hala ere,
ikasle bakoitzak alboka
eros dezan erraztasunak
ematen ahaleginduko da
Ortzadar.

—& Kristina Berasain

irulegitik
I

JOJO BIDART

lrulegiko irratiak 20 urte!

N ork erranen zuen duela hogei urte Irulegiko
artzain etxe batetarik abiatu ziren irrati uhainek
horrelako segida eta oiharizuna ukanen zutela.

Lehen egunetan erdi gordezka entzuna zen irrati
sortu berriak, hastapeneko mesfidantza eta dudak gain-
dituz, konfiantza eta adiskidantzako giro bat sortu du
pixkanaka.

Proiektua asmatu eta xutik ezarri dutenak, Euskal
Herriko hainbat egitura eraikiak izan direnetan bezala,
kementsu ari izan dira orduak kondatu gabe.

_ Euskararen balioa eta egungotasuna erakutsiz, has-
tapeneko militanteen lanari esker, Iparralde bamealde
huntan sendi zen euskararen atxikimenduak ukan du

lokarri. Gainera, tokiko gertakarien ezagutzeko eta bar-
natzeko, hots, lekuko biziaren berri emanen zuen tres-

na baten behar handia zen. Bi helburu nagusi horiekin

bat egin dute, aski fite, irratilari eta entzuleek.

20 urte hauetan, gauza ainitz aldatu da formaren
aldetik, baina mamia beti hor da. Irulegiko Mentako ardi
marraken ordez, Donibane Garaziko kamioi eta autoen
tutak entzuten dira. Konpakt disko eta ordenagailuek
hartu dute disko beltz marratu eta kazeten segida.

Langile berriei esker, Irratia profesionalizatu da
emankizunak hedatuz gau eta eguneko ordu guziz.
Denbora berean, entzuleen laguntza azkartu da: urte
guziz herriz herri egiten den sustengu kanpainak

frogatzen digun bezala. Oihartzuna sustengu elkarteak
antolatu ekitaldiek eta, batez ere, Euskal Herria
zuzenean bezalako mugimenduek erakusten digute
duela 20 urteko kemen hura ez dela deuseztatua eta,
nahiz ez den beti bide erraxa, ez dela oraino sasiak
hartua.

Ez gara bidean lokartzeko irriskuan, urrunaga joateko
xedeak hasiak baitira obratzen: Har-Hitza izeneko -
egoitza berria; Amikuze aldeko antena; eta, Iparraldeko
beste 2 euskal irrati lagunekin abiatu dugun
elkarlanaren moduan, Euskal Herri guziko irratien
artean hedatu nahi den Arrosa izeneko proiektua.

Aupa Irulegiko lrratia, eta segi aitzina!

¢ A HO BETE KANTUZ’ LELOAK

ematen dio ongietorria
Kantuzale aldizkaria eskuetan
duen irakurleari. Atera berria
den 0 zenbakiaren azalean Ana-
ri, Ruper Ordorika, Anje Duhal-
de, Benito Lertxundi, Niko
Etxart eta bertze ageri dira.
Atzealdean, udazkeneko pai-
saia koloretsu eta beroa. Kan-
poaldeko irudi atseginak ba-
rrualdea begiratzeko gonbita
egiten du, eta orrialdeetan bar-
na musikagintzaren eta kantu-
gintzaren inguruko hainbat
erreportaia, elkarrizketa, iritzi,
historia eta ekarpen aurkitzen
ahal dira. Erraterako, Jo-
seba Tapiaren, Pettiren,
Juan Mari Beltranen eta
Marino Goiii GOR diske-
txeko arduradunaren hi-
tzak jaso dituzte. Musi-
kangintzaren inguruko
erakusketak, kontzertuak,
diskoak eta iritziak ere
ageri dira. Kantu bilduma
atalean, Jaun Baruak eta
Adeste Fideles kantuen
hitzak jasotzen dira, eta
partiturak ere bai. Euskal
Curriculum Musikala ere
hizpide da Euskal Kantu-
zaleen Elkartearen zere-
ginaren inguruan haus-
narketa egiten duen arti-
kuluan.

Musikarien
topagunea
«Kantuzale aldizkariak
topagunea bat izan nahi
du, musikagintzan eta
kantugintzan dabiltzan
guztiei euskarri bat eskai-
ninahiizan diegu, esparru
honetan dagoen hutsu-
nea betetzearren eta iri-
tziak jasotzeko topagu-
nea sortzearreny, adierazi
zion NAFARKARIAri Na-
farroako Kantuzaleen El-
karteko lehendakari eta
aldizkariaren sustatzaile
Eugenio Arraizak. «Musi-
karen eta kantuaren alo-
rrean gaudenok elkar eza-
gutzeko bidea landu nahi
du aldizkariak, kantuaren
bizitza aberasteko eta za-
baltzeko asmoz, eta Eus-
kal Herriko bazter guztie-

Iruneaee

“‘Aho bete kantuz’

Euskal Herriko kantu eta musikazaleen topagune izan nahi duen
‘Kantuzale’ aldizkaria argitaratu berri dute.

Euskal Herriko Kantuzaleen Elkarteak egia
bihurtu du urteetako ametsa. Kantuaren eta
musikaren karietara topagune izan nahi duen
Kantuzale aldizkariko aurreneko zenbakia
kalean da dagoeneko.

-

taraino kantuaren taupadak he-
larazteko asmoz», gaineratzen
du Arraizak.

Kantuzale aldizkariaren au-
rreneko zenbakia berriki atera
da argitara. 26 orrialdez osatuta
dago, koloreetako argazkiekin,

.......... »

eta Nabarreria enpresa ardura-
tu da aleaz. «Proba mdduko-
alea izan da, edonork eskura-
tzen ahal du, doan, baina bal-
dintza bakarrarekin: azken
orrialdean dagoen galdetegia
betetzea eta Euskokulturrera

ALV AVAYN WA s SR WA N BN'4A
Kantuzale aldizkariaren aurreneko zenbakiaren azala.

®EGUNKARIA

bidaltzea. J. Beunza kalea,
13bis 31014 Irunea», zehaztu
du Eugenio Arraizak. Aldizka-
riaren 1.000 ale argitaratu di-
tuzte, eta martxotik aurrera ar-
gitaratuko den aldizkariaren
egitura zehaztu eta finkatu nahi
izan dute horrela, irakurle guz-
tien parte-hartzearekin. «Aldiz-
kari bizia egin nahi izan dugu;
parte-hartzea eta trukea bultza-
tuz, hurbileko produktua izan
nahi du Kantuzale-k», azpima-
rratzen du Arraizak.

Ildo horretan, aurreneko zen-
baki honetan azken bi urteotan
euskal prentsan atera diren arti-
kulu, erreportaia eta elkarrizke-
tak bildu dituzte. «Behin-
behinekoz egin dugu au-
rreneko zenbaki hau;
orain, jendearen iritzia
bildu, atalak zehaztu eta
kazetarien laguntza behar
dugu, kolaboratzaile fin-
koen zerrenda osatu nahi
dugu, eta horrelaxe osa-
tuko dugu lan taldea», dio
Kantuzaleen Elkarteko le-
hendakariak.

lzaera irekia

Euskal Herriko Kantuza-
leen Elkarteko ametsa
egia bihurtu da aldizka-
riarekin. Arraizaren abu-
ruz, argitarapenak elkar-
tearen bazkide sarea egi-
turatzeko, elikatzeko eta
aberasteko ere balio be-
harko du. «Harpidetza
sistema eskaintzen dugﬁ,
35 euro urteko eta 10 zen-
bakiren trukean». Azke-
nik, herri musikaren ga-
rrantzia goraipatu nahi
dute argitalpen honen bi-
dez. «Ez da adituentzako
aldizkaria izanen; jende
guztiarentzat eginiko al-
dizkaria da, musika eta
kantuzaletasuna susta-
- tzeko xedearekiny, ze-
haztu du Arraizak.

Kantuzale aldizkaria
zuen guztien zain dago,
ikusi, irakurri, disfrutatu
eta azken orrialdeko gal-
detegia bete eta bidali.
Mesede eginen diezue etal!

— Kristina Berasain

NJafarkaria

Xabier Larraburu

Pipatzen

Takoneran, paseoan, Zaldi Eroare-
Kin egiten dut topo. Tabakoa utzi
duela esaten dit, Ducadosak erre-
tzen zituela, pilo bat, egunero, ordu
oro. Hilabete oro dirutza ematen
ziola estatuari pozoia kopuru han-
dietan barneratzearen truke. Esa-
ten dit kristoren lasaitua hartu due-
la eta gupidaz begiratzen digula
orain erretzaileoi.

2 Nik, nire pipa ahotik atereaz, poz-
ten naizela esaten diot, baina ezin
izango niokeela, inondik inora,
erretzeari utzi, uko egin, laga edo
dena delakoa. Nire kasuan, pipatze-
: arena Literatur Munduarekiko ditu-
dan loturen artean kokatzen duda-
la. «<Begira», esaten diot, «ni itsaso-
an dabilen ontzi bat bezala naiz, eta
Literatura portua da, eta soken bi-
dez lotzen naiz Literaturari, eta ho-
rietako amarra bat pipa hau da».
Eta pipa erakusten diot, Galesko
bruyére enbor on batean egindako
artelana.

«Urte oro Burley edo Latakia ta-
bakoekin bete eta Altxorraren Uhar-
tea irakurtzen dut Larraburu-Eneko
lorategian dudan harrizko banku
batean. Ondoan, uhartearen tropi-
kaltasuna ongiirudikatzearren,
banbu basotxo bat landatzeko agin-
duaeman nuen aspaldian. Memen-
to horretan, sinets iezadazu, Litera-
turarekin birrezkontzen naizela
sentitzen dut. Ezin dezaket iraku-
rraldi hori tabakorik gabe irudikatu
ere! Pena da tabakoa utzi izana,
gonbita egingo nizuke bestela, biok
elkarrekin irakurraldia egiteko».

Zaldi Eroak ezetz esaten dit, ez
dela batere penagarria, pozik ego-
teko modukoa dela zeren, besteak
beste, Ducadosak ez du irudimena
batere laguntzen. «Bat ere ezl», se-
gitzen du. «Nik Ducadosa piztu eta
nire ondoan ez nuen inongo tropi-
kaltasunik sentitzen, ez banbu, ez
altxor, ez literatura, ez ostiarik!
Asko jota, goizeko zazpietan eda-
tendiren ‘sol y sonbrak’ gogora-

: tzen nituen, minor eta fariasen ho-
deitxo baten azpian edaten diren
horiek, anisaren usain sarkor hori
: etabaita igeltxoarena ere, eta Mar-
: caeta As aldizkariak tabernaren

: mahaietan zabalduak eta atuna eta
ozpina barran, eta batzuek, ordu
horietan, konaka edaten dutela ere
: ikustearen harridura»

:  Arrazoiaduelaaitortu behar dut.
Literatura ez da inondik inora ageri
: Ducadosarekin! ®

seee

« A RGAZKIAK ATERATZEA ARNASA HAR-

tzea bezala da niretzat. Argazki ona
topaketa baten modukoa da, zorte kutsu bat
dago. Beti begira egon behar duzu, erne,
une egokiaren zain. Baina, horretaz gain,
etengabe bilatzen ari zarenaren erantzuna
izan behar du irudiak». Inge Morath argaz-
kilariarenak dira hitzok. 1999. urtean izan
zen azkenekoz gure artean eta, orduan era-
bat osasuntsu bazegoen ere, orain betiko
ihes egin digu. [lbeltzaren azkeneko egune-
an zendu zen, New Yorken, 79 urte zituela.
Haren irudiak, alta, gure oroimenean ego-
nen dira betiko. Bereziki, 1999. urteko ekai-
nean Irunieko Udalak erosi zion bildumaren
irudiak; 1954. urteko sanferminetan eginda-
ko argazkien bilduma, hain zuzen ere.
8.500.000 pezeta ordaindu zituen Udalak
88 argazkiz osatuta zegoen bildumarenga-
tik (51.086 euro). «Orain beren etxera itzuli
dira argazkiak, Irufiera, beren sorlekuray,

erran zuen memento horretan, pozik,
Ingek.

Irufiea bilduma baten jabe
Arestian aipatutako irudiak bitan ikusi ahal

izan dira gurean. Aurreneko erakusketa .

1997. urtean izan zen, Zapateria karrikako
40. zenbakiko kultur aretoan. «30.000 bisi-
tari izan zituen erakusketak. Inoiz izan ditu-
gun erakusketatik ikusienetakoa», gogora-
tu du Javier Manzanosek, Irufieko Udaleko
kultur teknikariak. Gerora ere ikusi ahal
ziren 88 argazki horiek, Udalak bilduma
erosi zuen urtean. «1999. urteko udan, hiru
hilabetez edo, ikusgai izan ziren berriro
argazki horiek. Oraingo honetan Gaiarre
antzokian», zehaztu dio Manzanosek
NAFARKARIATi.

1998. urtean Inge Morathen atzera begi-
rakoa ikusi ahal izan zen Zapateria karrikan.
Mende honetan izan diren aldaketen leku-

iiea bhegi ninietan

eta bihotzean

Inge Morathek harreman estua izan zuen oso Trufiearekin, eta bere
heriotzaren ondoren, gurekin izanen da betiko

Ernest Hemingway sanferminetako idazlea izan zen; Inge Morath, aldiz, gure jai handien
argazkilaria izan zen. 1954. urtean Irufiean atera zituen argazki xumeak mundu
zabalean izan dira ikusgai. Entzierroak, kilikiak, umeak, karrikak... Oro har, garai
hartako Irufieko bizimoduaren, giroaren eta biztanleen mamia irudikatu zuen.

<l.-o..-u..o..t.-..0.0l'...oo..o.oht.ot.'-.ooooOlo.00'0..'o.tnl--o..cn.'t-uou.-oo..vo»

ko, Ingeren argazkiak bere izaeraren isla zi-
ren. «Nik denbora behar dut aldaketak su-
matzeko eta aldaketa horiek irudi bilakatze-
ko». Haren irudiek mundu txikiak osatzen
zituzten beren baitan, eta bertan bera isla-
tzen zen. «Bi begiekin ateratzen ditut argaz-
kiak. Bata irekita izaten dut, errealitatea
ikusteko, eta bertzea itxita, nire barne mun-
duari so». Ildo horretan, haren irudietan sa-
rritan geure buruari egin izan dizkiogun gal-
deren erantzunak aurki daitezke. «Irudi
onak gutxien pentsatzen duzun memento-
an sortzen dira. Hala ere, prestutasuna izan
behar duzu. Begiaren eta buruaren arteko
nahasketa egokia behar da argazki on baten
aurrean zaudela jakiteko». Haren hitzak be-
rriro ere. «Nire uste apalean, interesgarrie-
na argazkilari aunitzek memento jakin bate-
an jaso nahi dutenaz aparte dago».

Handik urtebetera, Zapateriako aretoan

Inge Morath

S e

«Argazkilariarentzat
gaurko eguna baino ez
da existitzen.

Horregatik nik equnero

ateratzen ditut
argazkiak»

e

berriro ere, Santiagorako bidearen argaz-
kiak paratu zituzten. Inge Morathek 1998.
urtean, 75 urterekin, Donejakue bidea egin
zuen, oinez, 0S0-0sorik.

Irufiearekin izan zuen harreman estua eta
emankorra 1954. urtean hasi zen. Aurretik
Ernest Hemingwayren Fiesta (Jaia) liburua
irakurria zuen Ingek. Urte hartan Robert
Delpire, editorea eta Dominique Aubier
idazlearekin etorri zen Irufiera, sanfermine-
tako liburu bat egiteko xedearekin. 1955.
urtean argitaratu zen liburu hura, Guerre g
la tristesse (Tristurari Gerra), Frantzian.
Izenburua Inge Morathen argazki batetik
hartu zuen liburuak. Argazki horretan base-
rritar bat ageri zen, sanferminetako azokan,
nora ezean, begirada galdurik. Haren atze-
an, feria txosna batean, Guerra a la tristeza
(Tristurari gerra) irakur zitekeen. Liburua
zentsuratu egin zuten gurean, eta duela bi

urte, 1999. urtean, Lola Garridok argitaratu
zuen, Ingeren lagun minak. Sanferminak bi-
ziki maite izan zituen Ingek. «Jai biribilak
dira. Amets egiten dut itzultzeko memento-
arekiny, erran zuen.

‘Mendeko argazkilari onenetakoa
Inge Morath (Graz, Austria, 1923) mende
honetako argazkilari onenetakoa izan da,
eta kazetari argazkigintzaren aitzindaria.
50eko hamarkadan Magnun agentzian
egindako lana goraipatu izan dute nazioar-
tean.

Gerora, Ingek mende honetako artista eta
pertsonaia garrantzitsuenak erretratatu zi-
tuen bere Leica argazki makinarekin. «Ez
nuke bertze edozeinengatik aldatuko». Tar-
tean, Ernesto Giacometti, Pablo Picasso,
Joan Miro, Henry Moore, Pablo Neruda,
Audrey Hepburn, Marilyn Monroe, Jean
Cocteau eta Yves Saint Laurent irudikatu zi-
tuen. Erretrato gehienak zuri-beltzean egi-
ten zituen. Horrela zuen nahiago.

1962. urtean, Arthur Miller dramaturgoa-
rekin ezkondu zen, eta geroztik New Yor-
ken bizi izan zen. Elkarrekin hainbat liburu
argitaratu zituzten; bertzeak bertze, Txina
eta Errusiaren ingurukoak. «Elkarri iradoki-
zunak egiten dizkiogu. Oso erlazio emanko-
rra da», aipatu zuen Ingek. «Argazkigintza-
rekin poesia egiten du», erran zuen Mille-
rek Inge hildakoan.

«Argazkilariarentzat gaurko eguna baino
ez da existitzen. Horregatik, nik egunero
ateratzen ditut argazkiak». Haren azkeneko
lanak irailaren 11z geroztik New York hirian
gertatutakoak jasotzen ditu. Otto Muller-
Verlag argitaletxeak aurki karrikaratuko du
lan hori: New York. Bertan, Dorre Bikiak
erori ondoren hiriko biztanleek hildakoei
egin zizkieten dolumin eta omenaldi oroi-
garriak biltzen dira.

Irufieko Udalak ere, aurten, haren agurra-
ren urtean, erakusketa berezi bat prestatze-
ko nahia agertu du. Gu, berriro ere, haren
argazkietara hurbilduko gara; Ingeren begi-
rada xumea sumatu, hunkitu eta, memento
labur horretan, bera eta gu geu sakonkiago
ezagutu dugu elkar.

— Kristina Berasain

Tristurari Gerra

Inge Morath

«1954. URTEKO UZTAILAREN 4AN, GOIZ-GOIZEAN, PARISTIK
Irufiera abiatu gara, Simca txiki batean. Hiri ederra da,
zelai nabarren erdian kokatua. Etxeak harrizkoak dira,
eta karrikak, estuak. Teilatuak zorrotzak, euri aunitz
egiten duen seinale. Alta, orain eguzkia distira egiten
ari da, eta horrelaxe izanen da azken eguna arte.

Ailegatu eta berehalairten gara karrikara. Ageria da
zerbait garrantzitsua gertatzear dagoela. Jende guztia
jaia prestatzeko lanetan dihardu. Karriketan, entzierro-
aren ibilbidean, egurrezko hesiak ipintzen ari dira. An-
tzinako erritual honetan, bertako gazteek odolean da-
ramate suhartasunaren ametsa. Entzierroa ordenatua
da, opera baten moduan, baina arriskutsuagoa.

Ospitalean agure batek entzierroan zaurituko dire-
nak jasotzeko oheak prestatu ditu. Haren aburuz, inor
zauritzekotan, kanpotarrak zaurituko dira, ez baitakite
nola korritu zezenen aurrean. Arratsaldean, kafeak, ta-
bernak eta plazak jendez mukuru egoten dira. Zarata,
hala ere, oraindik ez da 0so ozena. Jaiaren aurreko
gauean gaude. Hurrengo goizean Udaletxe plaza jen-
dez gainezka dago. Orain, jendeak jai arropak jantzi di-
tu: emakume gehienak oraindik beltzez janzten dira; al-
diz, gizonak, gazteak eta neskatilak zuriz daude, lepoan
zapi gorria dutela. Ikusmenaren zurrumurrua agerikoa
da. Bat-batean, San Fermin elizako kanpaiak dilindan
hasi dira. Goizeko hamabiak dira. Nik ere dantza egin
beharra daukat, argazki kamera eskuan, jendartean.
Barre egiten dute eta lan egiten ere uzten didate. Goi-
zaldeko ordu bietan joan naiz lotara: hurrengo goizean
lehen entzierroa korrituko da. Egunsentian emakume-
ak, umeak eta agureak leiho eta balkoietan daude. Gaz-
teak, berriz, karriketan. Ni balkoi batean nago, bertatik
den-dena ikusten dut. Segundo gutxi batzuetan dena
amaitu da. Hiriaren kanpoaldean feria dago: loteria sal-
tzaileek aberastasuna prometatzen dute; emakume ba-
tek panpina bat irabazi berri du tonbolan eta, duen aur-
pegiaren arabera, ez du sinesten hainbesteko zortea
izatea; baserritar bat, alkandora beltza soinean eta txa-
pela buruan, geldirik dago, ingurukoari so, harrituta;
haren atzean argi batzuek jaiaren leloa izaten ahal dena
irudikatzen dute: Tristurari Gerra.

Sei jaiegun handien ondoren, bertze egun arrunt bat
da gaurkoa. Argiak, musika, erraldoiak eta kilikiak hu-
rrengo urtera arte itxaron beharko dute. Sanfermineta-
raitzuliko garen mementoarekin amets egiten dugu».

JKLHP. Labiano, Yolanda Bar-
cina, Nuria Iturriagagoitia, Mi-
guel Sanz sentitzen naiz; nire seme-
alabek, Larraitzek eta Jonek, Jonek eta
Larraitzek, jite susmagarriko koordina-
kunde sigladuna sortu dute eta: Juan
Kruz Lakastaren Aurkako Hiritar Plata-
forma; etxeko txoko guztietara barreia-
tu dituzten afixetan ageri den akroni-
moaren arabera, JKLHP.

Separatistak.

Nafarroako gobernu erregionalistako
eledun ilehoridunak koordinakundeez
dioena, separatista hutsak direla —he-
rri antolamenduon gibelean interes po-
litiko ustelak daudela dioelarik, zeharka
eta beti bezain dotore bada ere, horixe
esaten ari baita—, egia biribila da kasu
honetan. JKLHPko bi kideak —0,01,
Irufieko Udaltzaingoaren zenbaketa

Monte Carlotik

Iragan larunbatean Irunean eginiko manifestazioa.

metodoaren arabera; izan ere, Gaztelu-
ko plazaren aldeko larunbateko mani-
festazioan 1.500 lagun zenbatu zituz-
ten— separatista hutsak dira: Larrai-
tzek zazpi urte ditu, Jonek 11, gelabere-
an egiten dute lo, eta independentzia
nahi dute (haur bat gela bat; hau da, bi
gela). Arazoa da honako zutabe honen
izenburua, Monte Carlotik, lizentzia li-
terarioa besterik ez dela. Monte Carlo
taberna inspirazio iturri izaten da maiz,
baina ez, ordea, idazteko toki. Idatzi,
etxeko nire bulegoan idazten dut. Beste
gela librerik ez dugu etxean, eta, harta-
ra, seme-alabek bulegoa haietako ba-
tentzako logela bilakatu nahi dute.

Posibilistak.

Nolanahi ere, Iturriagagoitiaren teoriak
baieztatuz, JKLHPko kideek afixetan,
eskuorrietan, eztabaidetan darabilten

Zure alboan seguru sentitzen naiz

Operacion Triunfo telebista saioko sei finalistak.

aldarrikapen nagusia ez da indepen-
dentzia, jakin badakite-eta gauzatzen
zaila dela. Posibilismoaren bidetik joz,
eta boterea —neu— nekatzeko ahale-
ginean, Operacién Triunfo ikusteko es-
kubidea aukeratu dute aldarri karranka-
ri, temoso, etengabe moduan. Joa=
quin Pratsen Gente Joven —egungo
gazteek uler dezaten, Gaizka Aran-
gurenen /zar Bila—ren aurrekari es-
painiarra— eta Mercedes Milaren
Gran Hermanoren arteko hibrido popu-

* larrari —aintzat har dadila hitzaren

adierarik politikoena—jasanezina deri-
tzot. Batik bat, jasanezina zait odolga-
betze telebista akademia lortzen ari den
arrakasta erabatekoa. Hori dela eta, ez
ditut aintzat hartzen seme-alaben ke-
xuak: lagun guztiek ikusten dutela, bez-
perako gala ez dutelako ikusi ikastolako
jostaldietako solasaldietan baztertuta

geratzen direla... Edo, hobeto adierazi-
ta, ez nituen aintzat hartzen, joan den
larunbatera arte.

Pefiistak.

Joan den larunbatean JKLHPko kideak

Gazteluko plazaren aldeko manifesta-

ziora eraman nituen, esperientzia abe-

rasgarria izanen zitzaielakoan, beneta-

ko koordinakunde jator baten jarduera

bertatik bertara ezagutu zezaten. Ikusi

zituzten afixak, eskuorriak, aldarrikape-
nak, jai giroa, txarangak. Ikusi zuten ho-

ri guzti hori, bai eta pefietako kideak

manifestazioaren amaieran Irufieko

udaletxeko atearen ondoan Operacion

Triunfoko kantua abesten ere: «A tu la-

do me siento seguro...», Astelehenean

hiritarren erdiak Operacion Triunfo

ikusi zuen. Horien artean nire familiako-
kide guztiak geunden.

Adin-adinekoek gogoan daukate Millan
tratulariaren planta ederra, Merced karri-
kako azienda tratularia, alegia. Abizenez
Berrio —nola ez—, hiriko ijitoen aristo-
krazia, jende diruduna. Millanen emaz-
tea, egunero, Gazteluko Plazan agertzen
zen, soineko luze eta beltz, ederki apain-
dua, Plazako erregina bailitzan. Millanen
bilobak, ordea, galdua zuen arruntean ai-
tatxi-amatxien eite noble eta zintzoa, pa-
tuak zorigaiztoko bidegurutze batean bi-
zitzea eskaini baitzion, hots, Descalzos,
San Lorentzo, Jarauta eta Sanduandia
karriken arteko gurutzean, noiz eta heroi-
na jaun eta jabe zenean. Hura gurutze-
bide latza gertatu zitzaion Tolini.

Izan ere, Millanen biloba Tolin izan zen
beti, aitarengandik hartutako izengoitia.
Mutil luzanga, kankailua, baldarra, gizajo

Millanen biloba

eta errukigarria. Gizajo eta errukigarria la
txuri—rekin ez zebilenean, jakina, baina
Tolinek beti labana eraman zuen berekin,
edozein momentutan ateratzeko prest.
Eta atera zuen, ezin konta ahala aldiz, Ta-
koneran eta bere agintepeko karriketan,
hots, Descalzosko iturria, San Saturnino
eliza eta San Frantzisko plaza artean. Or-
duan, bai, /a txuri—ren distirapean, lar-
deria handiko mutila gertatzen zen, ha-
sieran behintzat, eta mehatxatutako jen-
de orok sosak ematen zizkion: hogei
duro, berrogeita hamar duro, mila peze-
ta, gehienez ere. Gazte frankok sos ba-
tzuk prest izaten zituen hari emateko, -
«to, har hitzak»-, eta izan zen arrats bere-
an bi aldiz atrakatua gertatu zen gazterik.
Behin batean, gazte koadrila batek apus-
tu egin zuen ea nor ausartzen ote zen

gauez takonera zeharkatzera, bizitzako
lehenbiziko soldata kolkoan gordeta. Bel-
durra zer zen sentitu nahi zuten. Bat ba-
karra ausartu eta onik atera zen, ez bai-
tzen Tolinen labana agertu.

Etxabeetako sarrailak ere behartzen zi-
tuen, eta, behin, horietako batean egoki-
tuta, barnea hutsik ikusi, halere zerbait fe-
riatu behar, zer eta komuneko grifoa. Ala-

Enrike Diez de Ultzurrun

baina, afera ilunago-
etan ere nahasirik
ibili zen eta, azkene-
an, heroinak erditik
jo zuen, drogak jana
baitzebilen, duela
. hamabost-hogei ur-
teko gaitza izan bai-
tzen hura. Droga Ja-
rauta aldeko etxe as-
kotan sartu eta gazte
andana eraman
zuen Beritxitosera,
hala jjitoak nola paioak. Heriotzak, bada,
denak berdindu zituen. Zimaur giro hits
hartan zainetaraino lokazturik, Tolinek
bere gorputz herbal eta mendrea batera
eta bertzera arrastaka eraman zuen, ha-
rik eta Sanduzelaiko taberna bateko ko-
munetan, gauerdiz, la txuri»k lepa zaina
urratu zion arte. Bizitza honetan eman
zioten azken labankada izan zen hura.

«Etorritakoekin eta han

daudenekin egiten dugu lam

. 9 i
Misionesen jaioa da Marcelo Argafiaraz,
Argentinako iparraldean. Sorterriko hainbat
hiritan bizi izan da, tartean Rosarion, eta
Euskal Herrira duela hamar urte ailegatu
zen. Baditu hemengo arbasoak; baita
Andaluziakoak ere.

@

Argentinatik alde egin zuenetik Irufiean bizi
izan da. Nafarroako hiriburuan dagoen
Nafarroako Argentinarren Zentroaren
sorrera bultzatu zuenetako batizan zen
bera. Hemengo eta Argentinako herrikideen
harremana bultzatu du beti.

@

Zentroak hainbat urte daramatza lanean,
1994. urteaz geroztik; hain zuzen ere.
Marcelo Argafiaraz presidente izan da azken
bi urteotan, baina agertu digu kargua uzteko
gogoa, jendaurrean agertzeko ardura
taldeko beste kideren batek har dezan.

Argentinak bizi duen krisiak egunkarietako orrialdeak bete ditu
egunero, joan den abenduan egoerak eztanda egin zuenetik. Milaka
argentinar dago sorterritik ihes egin nahian, langabezia eta
corralitoa atzean utzi nahian. Hemen bizi diren argentinarrek
kezkaz jarraitzen dute han gertatzen ari dena.

® JAGOBA MANTEROLA / ARGAZKI PRESS

ARCELO ARGANARAZEK

IVl hamar urte daramatza
Irufiean. Argentinarren Zentro-
tik, handik etorri nahi dutenak
laguntzen saiatzen da, bai eta
Argentinan gelditzen direnak
ere. Sistema agortuta dagoela
dio, eta konponbidea ahalik eta
adostasun zabalenarekin bilatu

zesu pertsonala besterik ez da.
Ulertu dugu, hala ere, handik
jasotako informazioari esker,
baliagarriagoak garela hemen
han baino. Han ez diren gauza
asko dugu hemen eskura, me-
dioak barne.
N Jende askok, ordea, Ar-
gentinatik alde egin

...... »

zortzi mezu inguru ja-
sotzen genuen astero,
hemen lan egiteko au-
keraz eta honat etor-
tzeko aukeraz galdez-
ka. Egun horretatik au-
rrera, 180 mezu
jasotzera iritsi gara
aste batean. Espainia-

tea. Zalantzak bagenituen: sen-
dagaiak erosiko ditugu eta hara
bidali? Han erosiko ditugu? Ba-
dira han lor daitezkeen senda-
gaiak, arazoa da banaketa.
Kasu horretan dirua bidali be-
harko genuke. Beste batzuk
ezin dira han lortu, inportazioa
etenda dagoelako, eta dolarra-
ren prezioaren eraginez; horiek
bai, bidali egin beharko geni-
tuzke. Gakoa da ditugun balia-
bideak ahalik eta hobekien era-
biltzea.

B Argentinako krisia ez da
bat-batean sortu; uste

zenuten, hala ere, iritsi
den mailara iritsiko ze-
nik?

Krisia aspalditik dator. Siste-
ma agortu egin dela
uste dugu. Ez gara

- anarkiaren aldeko, ez

baita ona; bide zintzo

eta argiak erakusten
badira, uste dugu jen-
deak haiekin bat egi-
nen duela. Kontua da
jendeak egun ez duela
inolako konfiantzarik.
Irteera demokratikoa
behar dugu; zorionez,
egun, Argentinan ez
dago beste alternatiba-
rik, ez dugu beste alter-
natibarik nahi. Siste-
mak, halaber, Argenti-
nan sortzen ari diren
giza mugimenduei egin
behar die lekua. Gu
kanpo gaude, eta zaila
da guretzat jakitea mu-
gimendu horiek bene-
tan demokratikoak eta
baliagarriak diren, bai-
na hori kontuan hartu

beharra dagoela uste du. nahi du. ko Gobernuak Nafarroan duen  horretan, ekimenak prestatzen  beharra dago. Ezin ditugu ahaz-

H Nola bizi duzue Argenti- Gure lanak bi ildo ditu. Bate-  ordezkariarekin bilerak izan di-  ari gara. tu diktadura garaian desagertu-
i nan, zuen sorterrian, tik, webgune bat dugu. Aben-  tugu, bai eta Nafarroako presi- =~ W Nolako ekimenak? tako 30.000 lagunak ere. Agin-
| gertatzen ari dena? duaren 20a bitarte hiru, bost,  dentearekin ere, gaia eztabai- Apirilean, ziurrenik, Argenti-

Medioetatik, Internetetik eta
gure hango senitarteko eta la-
gunej egindako deien bidez ja-
sotako informazioa dugu esku
artean. Noski, kezkatuta gaude,
gaizki. Immigrazioaren ondo-
rioz, bada dena ahazten saia-
tzen den jendea, eta beste ba-
tzuek, une honetan, itzuli egin
nahi dugu.

H Argentinara itzuli?

Bai. Batzuek erraten dizute

burutik jota zaudela, baina pro-

=

.

@

«Ez gara anarkiaren aldeko;

bide zintzo eta argiak
erakusten badira, uste dugu
jendeak haiekin bat eginen
duela; kontua da jendeak equn

ez duela inolako konfiantzarik»

@

datzeko. Espainiako Estatuan
hainbat talde ari gara koordina-
tuta lanean, gehienak argenti-
narrak. Jendea ailegatzen de-
nean, haiekin lan egin beharra
dago, etxebizitzaren gaia, lana-
rena edo agiriena lantzeko. Fi-
nean, etortzen den jendea gaiz-
ki dago, hango krisiari ez ezik,
immigrante izatearen arazoari
ere egin behar diolako aurre.
Bestetik, han gelditzen dire-
nekin ere egiten dugu lan. Iido

nako herriari elkartasuna ager-
tzeko astea eginen dugu, he-
mengo hainbat talderen lagun-
tzaz. Martxoan egin nahi
genuen, baina atzeratu dugu,
Madrilen ere eginen delako. Hi-
tzaldiak, erakusketak, kontzer-
tuak eta bestelako ekitaldiak
izanen dira, baina oraindik era-
bat zehazteke dago dena. Han—-
go jendeari dagokionez, gure
asmoa da, adibidez, senda-
gaien aferan lagundu ahal iza-

tari belaunaldi oso bat desager-

tu zen. Belaunaldi berriak

ustelkeriaz jositako sistemare-

kin hazi dira.

B Hutsetik hasi behar du,
beraz, Argentinak?

Hala da, herria berreraiki be-
harra dago. Denok dakigu zaila
izanen dela. Sistema agortu zai-
gu, eta berria behar dugu, aha-
lik eta adostasun zabalenare-
kin.

— Edurne Elizondo

R I

Mikel Beramendi
@

Politikan,
kasualitate guti

N iri ez zait batere harrigarria iruditzen
UPNkoen harropuzkeria. Diputazioan
zein Irufieko udaletxean sozialisten laguntza
lortu dute nahi izan duten guztietan gizarte de-
mokratiko batean nekez onar daitezkeen joka-
moldeak inposatzeko, eta bizikidetzarako oso
larriak diren zenbait kasutan (euskaldunen aur-
kako etengabeko erasoaldian) sozialistek berek
bultzatu dute kanpaina. Lizarbek, Dylanena go-
goratuz, garaia aldatu dela dio: atzoko adiskide-
ak gaurko etsaiak omen dira. Ez da erraza sozia-
listei sinistea, Maisonave hoteleko hitzarmen
hartatik aunitzetan jan baitute emaniko hitza.
Ezin erran hitzeko gizon-emakumeak direla eta,
beraz, fede handiena behar da hauei sinisteko:
hiruko gobernuaren garaian Otanori kakazturik
ez zegoela hirutan errepikatzea erranarazi zion
abertzaleak badaki horren berri.
i Baina egia bada sozialistak alternatibaren al-
. deko direla, oraintxe dute aukera hoberena,
nola gobernuan hala Irufieko udaletxean. Irrati-
lizentzien aferak egurra emateko aukera pare-
. gabea eskainiko lioke alternatiba izan nahi
' duen edozein demokratari, horretarako boron-
. daterik izanez gero. Palacios kontseilariak Di-
putazioko bulegoan segitzen duen bitartean,
egurra etengabekoa izateko arrazoi garbia
dago. Etxebizitza arloan ere egoera negargarria
da, Nafarroako Gobernua ez baita gauza nafar
gazte gehienek pairatzen duten arazo larriari
aurre egiteko. Eta badira salatu beharreko ber-
tze gauza aunitz, horien artean Oteiza Funda-
. zioaren auzia.
¢ Baina, erran bezala, Irufieko udaletxean ere
. ezdirudi egoera hobea denik. Onar dezagun al-
- kate anderea ez dela merkatari txarra, lotu ga-
| beko proiektuak ederki saltzen dituela, aurreko
. alkateek baino ilusio handiagoa erakusten due-
' la Tira, ez dago gaizki, baina legealdi amaieran
'~ behin betiko balantzea saldutakoaren ehuneko
batizanen dela frogatuko dugu. Bidean gelditu-
ko dira, bertzeak bertze, Sadar aldeko lakua, au-
.~ tobus geltoki berria eta liburutegi nagusia. Eta
Gaztelu plazako aparkalekua? Ez dakit, baina
-aferagatik auzipeturiko hirutik bik, bat-batean,
‘udaletxetik alde egitea erabaki dute: idazkariak
~ abenduan (karguan urte pare batez segitzeko
aukera bazuen ere) eta Labianok aste honetan.
Mundu honetan, kasualitate guti. Politikaren
munduan, gutiago. i

D Iruiiea; Amaiur Dantza Taldea-
ren ekimenez, Hamabi ordu
euskaraz jaialdia eginen da
bihar Irunean, Burgoen plazan,
egun osoan.

b Iruiiea: De 2 en Blues Band +
Red House taldeen emanaldia
izanen da bihar Artsaiak-en,
gaueko 23:00etan.

» Tafalla:Curamaguey taldeak
kontzertua emanen du gaur
gaueko 24:30ean Gabalzeka ta-
bernan.

» Elizondo: Antxiton<Ninguno>
ea trinketean, bihar larunbata,

Chuchin Ibafiez y los
chihuahua taldea ariko da,
gaueko 24:00etan.

» lgantzi: Nafarroako Bertso Liga-
ko aurreneko jardunaldian,
Juan Zubieta Etxabe, Oskar Es-
tanga, Inigo Ibarra eta Josetxo
Etxenike ariko dira bihar Igan-
tzin.

» Tutera: Bittor Elizagoien, Xabier
Legarreta, Mikel Altzuart eta
Joseba Beltza izanen dira ber-
tsotan bihar Tuteran. :

» Arribe-Atallo: Ihigo Olaetxea,
Aritz Saragueta, Xabier Terre-
ros eta Pello Goikoetxea ariko
dira bertsotan.

» Baigorri: Igandean Mixel Aire
Xalbador II.a, Jexus Arzallus,
Jean Louis Harinordoki Laka,
Aitor Sarasua, Eneritz Zabaleta
eta Ortzi Idoate ariko dira Ipa-
rraldeko Bertso Ligako aurre-
neko itzuliaren bigarren saio-
an,

R ANTZERRIATE

» Aranguren: La Ortiga T.D.S. tal-
deak Los Justos lana antzez-tu-
ko dugaur, bihar eta etzi Aragu-
ren bailarako kultur etxean.

D Irufiea: Gaur, Karrikiriren zine-
maldiaren baitan, Chicken run
filma emanen dute Golem-
Baiona zinematokietan, euska-
raz, 20:30ean. .

» Etxarri-Aranatz: Harry Potter fil-
ma emanen dute asteburu ho-
netan Etxarri-Aranazko udal zi-
neman, iluntzeko 22:15ean.

D Atarrabia: Kirol Patronatoak es-
kalada ikastaroa antolatu du.
Otsailaren 18an hasiko da, eta
Atarrabiako rokodromo be-
rrian eginen dute, astelehen eta
ostegunetan, 19:00etatik
20:30era. Informazio gehiago,
Indurain Anaien kiroldegian
(948-382255).

D Irufiea: Hitano ikastaroa antolatu

® EGUNKARIA

Foadizu Retitla-
2ex  esKItzen du wmorridk
ESPONSORILANDIAKD U HARTE v

du AEK-k. Hilaren 19an hasiko
da, eta [runezar euskaltegianiza-
nen da (Errekoletak, 16), astear-
te eta ostegunetan, 20:00etatik
22:00etara. Informazio gehiago,
948-210433 telefonoan.

» lruiea: Euskararen inguruko
instituzioak eta mugimendu so-
zialak frankismoaren garaian
hitzaldia emanen du gaur arra-
tseko 19:30ean Patxi Larrion
historialariak. Hitzaldia Naba-
rreria kultur gunean izanen da.

LEHIAKETAK

» Uitzi: Nikolas Ormaetxea Orixe
Literatur Sarirako lanak aurkez-
teko epea hilaren 28an akituko
da. Olerki eta narrazio labur sai-
letan lan bana aurkezten ahal

Zer; Pintura erakusketa.

¥

du egile bakoitzak. Lanek eus-
karaz egon behar dute eta gaia
librea da. Sail bakoitzeko saria
600 eurokoa da.

b Irufiea: Luis Azanza argazkila-
riaren erakusketa ikusten ahal
da Maisonave hotelean mar-
txoaren 7a bitartean.

» Barafain: Izarren herria ezagu-
tzeko, Planetario bidaiaria era-
kusketa kultur etxean izanen da
hilaren 22a arte.

b Iruiiea: Mugak zabaltzen egitas-
moaren baitan, Zabaldiko tete-
gian Lourdes Terraza guatema-
larraren margolanak daude
ikusgai, hilaren 24a arte.

» Iruiiea: Lina Yanguas artistak
hainbat teknikarekin eginiko la-
nen erakusketa Ormolu gale-
rian izanen da hila bukatu arte.

‘Marta Loredo Olaiz

Izenburua: ‘Marta Loredoren azken lanak'.

Non: Zizur Nagusiko kultur etxean.
Noiz arte: otsailaren 17a arte.

Ordutegia: astelehenetik ostiralera, 19:00etatik 21:00etara.
Igande eta jaiegunetan, 12:00etatik 14:00etara.

